Evangelium vum 4. Faaschtesonndeg (Joer A)

Joh 9,1-41

WEéi de Jesus do gaang ass,
huet hien e Mann gesinn,
dee vu Gebuert u blann war.

Dunn hunn seng Junger hie gefrot:

"Rabbi, wien huet gesénneqgt,

esou datt dee Mann hei blann op d'Welt komm ass —
hie selwer oder seng Elteren?"

De Jesus huet gedntwert:
"Weder hien nach seng Elteren hu gesénnegt,
ma et ass esou,
fir datt dem Herrgott seng Wierker un him gewise gi kénnen.

Mir mussen d'Wierker vun deem, dee mech geschéckt huet,
verwierklechen, esoulaang et Dag ass,
well d'Nuecht kénnt, an dar kee méi eppes wierke kann.

Esoulaang wéi ech an der Welt sinn,
sinn ech d'Liicht vun der Welt."

Nodeems hien dat gesot hat, huet hien op de Buedem gespaut.
Hien huet mat dem Spaut Bulli gemaach
an huet deem Blannen de Bulli op d'Ae geschmiert.

Du sot hien zu him: "Géi dech an de Schiloacher Bad waschen
(Schiloach gétt iwwersat mat: deen, dee geschéckt ginn ass)!"
Dee Blannen ass fortgaang an huet sech gewasch,
a wéi hien zréckkoum,

konnt hie gesinn.

D'Noperen an déi Leit, déi hie fréier als Heeschemann kannt haten,
soten: "Ass dat hei net deen, deen do souz ze heeschen?"

Déi eng hu gesot: "Et ass hien",
déi aner soten: "Neen, hie glaicht him just.”

Hie selwer awer sot:
"Ech sinn et!"

Dunn hunn si hie gefrot:
"Weéi sinn deng Aen dann opgemaach ginn?"

Hien huet geantwert:
"Dee Ménsch, dee Jesus genannt gétt, huet Bulli gemaach
a mir en op d'Ae geschmiert,

an hie sot zu mir: 'Géi op Schiloach a wasch dech!

Ech sinn also dohigaang,
an nodeems ech mech gewasch hat, konnt ech gesinn."

Dunn hunn si hie gefrot: "Wou ass dee Jesus?"
Hie sot: "Ech weess et net."

Dueropshin hunn si dee Mann, dee virdru blann war,
bei d'Phariséer gefouert.

Deen Dag, op deem de Jesus de Bulli gemaach
an deem Blannen seng Aen opgemaach hat,
war awer e Sabbat.

D'Phariséaer hunn hien elo och nach eng Kéier gefrot,
wéi et komm ass, datt hie gesi konnt.
Hie sot zu hinnen:
"Hien huet mir Bulli op d'Ae gemaach,
an ech hu mech gewasch,
an elo kann ech gesinn."

Du soten der e puer vun de Pharisaer:
"Dee Ménsch kann net vum Herrgott kommen,
well hien de Sabbat net anhalt."

Anerer awer soten:

"Wéi kann e Ménsch, deen e Sénner ass, esou Zeeche maachen?"

An si ware gedeelter Meenung.

Du soten si op en Neis zu deem Blannen:
"Wat sees du da vun him —
et si jo deng Aen, déi hien opgemaach huet?"

De Mann sot:
"Hien ass e Prophéit.”

D'Judden hunn net gegleetft,
datt hie blann gewiescht war an elo gesi konnt,
bis si seng Eltere geruff

an si gefrot haten: "Ass dat hei are Jong,
vun deem dir sot, datt hie blann op d'Welt komm ass?
WEéi kénnt et dann, datt hien elo gesait?"

Seng Elteren hu geéntwert:
"Mir wéssen, datt dat hei eise Jong ass
an datt hie blann op d'Welt komm ass.

WEéi et awer kénnt, datt hien elo gesait,
dat wésse mir net,
a wien seng Aen opgemaach huet,
dat wésse mir och net.
Frot hie selwer;
hien ass al genuch, fir fir sech selwer ze schwatzen!"

Dést soten seng Elteren, well si d'Judde gefaart hunn.
D'Judden haten namlech schonn ofgemaach,
datt deejéinegen an de Synagogebann kéim,
dee bekenne géif, datt de Jesus de Christus war.

Doweéinst soten seng Elteren:
"Hien ass al genuch; frot hie selwer!"

Dunn hunn d'Judden de Mann, dee blann gewiescht war,
eng zweete Kéier geruff a soten zu him:

"Géff dem Herrgott d'Eier!

Mir wéssen, datt dee Ménsch do e Sénner ass."

Hien huet geantwert:

"Ob hien e Sénner ass, dat weess ech net.
Ma eent weess ech:

Ech war blann, an elo kann ech gesinn."

Du soten si zu him: "Wat huet hie mat dir gemaach?
WEéi huet hien deng Aen opgemaach?"

Hien huet hinne geantwert: "Ech hunn iech et scho gesot,
ma dir hutt net nogelauschtert.

Firwat wéllt dir et nach eng Kéier héieren?

WEllt dir éiren och seng Jinger ginn?"

Dunn hunn si hien ugeranzt a soten:
"Du bass e Jinger vun deem do,
mir awer si Junger vum Moses.

Mir wéssen, datt den Herrgott mam Moses geschwat huet;
vun deem do awer wésse mir net, vu wou hien ass."

De Mann huet hinne geantwert:
"Grad dat ass jo verwonnerlech,
datt dir net wésst, vu wou hien ass,
an dobai huet hie mir d'’Aen opgemaach.

Mir wéssen, datt den Herrgott net op Sénner lauschtert.

Wien awer den Herrgott éiert an dat mécht, wat den Herrgott wéllt,
op dee lauschtert hien.

Et huet nach sengerliewe keen héieren,

datt een d'Ae vun engem, dee blann op d'Welt komm ass,
opgemaach hatt.

Wann deen do net vum Herrgott kéim,

dann hatt hien iwwerhaapt naischt kénne maachen.”
Du soten si zu him:

"Du stéchs ganz an der Sénd,

zénter datt s du op d'Welt komm bass/,

an du wélls ais beléieren?"
An si hunn hien erausgehait.

De Jesus huet héieren, datt si hien erausgehait haten.
WEéi hien de Mann fonnt hat, sot hien zu him:
"Gleefs du un de Ménschejong?"

De Mann huet geéntwert:
"So mir, wien et ass, Har,
fir datt ech un hie gleewe kann!"

Dueropshi sot de Jesus zu him:
"Ma du hues hie scho gesinn —
et ass deen, deen amgaang ass, mat dir ze schwatzen!"

Du sot de Mann: "Ech gleewen, Har."
An hien huet sech virum Jesus niddergehait.

De Jesus sot:

"Fir en Uerteel ze spriechen, sinn ech an dés Welt komm:
Déi, déi net gesinn,

solle gesinn,
an déi, déi gesinn,

solle blann ginn!"

Eng Rei vun de Pharisaer, déi bei him waren, hunn dat héieren,
an si hunn hie gefrot: "Si mir éiren och blann?"

De Jesus sot zu hinnen:
"Wann dir blann wéert, dann hétt dir keng Sénd.
Elo awer, wou dir sot: 'Mir gesinn’,

bleift dir an der Sénd."

i Wuertwiertlech: Ganz a Sénne bass du op d'Welt komm.



